
Тақриз

ба атореферати рисолаи илмии Сафаралиева Манижа Рӯзиевна 
дар мавзуи “Забои ва услуби мақолаҳои публитсистии Садриддин Айнӣ

(дар заминаи мақолаҳои солҳои 20-уми садаи XX)” барои дарёфти 
дараҷаи илмии номзади илми филология аз рӯйи ихтисоси 10.02.01 -

Забони тоҷикӣ

Рисолаи номзадии унвонҷӯ Сафаралиева Манижа Рӯзиевна, ки ба мавзуи 
“Забои ва услуби мақолаҳои публитсистии Садриддин Айнӣ (дар заминаи 
мақолаҳои солҳои 20-уми садаи XX)” ном гирифтааст, мавзуи баҳсноку 
ҷолибест дар илми забоншиносии тоҷик, ки арзиши баланди илмии он аз 
мутолиаи автореферати рисола маълум мегардад.

Рисола аз муқаддима, се боб, хулоса ва рӯйхати адабиёт иборат аст, ки 
дар муқаддимаи автореферат зарурату муҳиммияти интихоб ва пажуҳиши 
мавзуъ, нуқтаи назари олимон нисбати забону услуби устод С. Айнӣ, 
дараҷаи омӯзиши он, мақсаду вазифа, объект ва мавзуи таҳқиқ, 
навоварии он асосхои назариявии тахкиқ, аҳаммияти назариявию 
амалии кор, нуктаву ҳолатҳои ба ҳимоя пешниҳодшаванда, гузориши 
натиҷаҳои таҳқиқот, ҳаҷм ва сохтори рисола нишон додааст.

Бандубасти бобҳо бо як низоми муайян ҷобаҷогузорӣ гардидаанд, 
ки ҳар кадом паҳлуҳои гуногуни таҳқиқро фаро гирифтааст:

Боби аввал, ки “Хусусиятҳои луғавию услубии забони мақолаҳои 
публитсистии С. Айнӣ” унвон шудааст, аз панҷ фасл иборат буда, муаллиф 
бо мисолҳои зиёд фикру андешаҳои худро баён намудааст.

Боби дувум “Хусусиятҳои маъноии унсурҳои луғавӣ дар мақолаҳои 
солҳои бистуми С. Айнӣ” ном гирифта, дар он калимаҳои сермаъно, 
муродифоту мутазод, воҳидҳои фразеологӣ ва ифодахои маҷозӣ дар 
навиштаҳои устод С. Айнӣ таҳқиқ карда туда, шаш фаслро ташкил кардааст.

Боби сеюми рисолаи номзадӣ, ки ҳафт фасл дорад, ба масъалаҳои 
гуногуни синтаксисии забони мақолаҳои публитсистии С. Айнӣ бахшида 
шуда, “Баъзе хусусиятҳои синтаксисии забони мақолаҳои публитсистии С. 
Айнӣ” ном гирифтааст.

Дар хулоса муаллифи диссертатсия фикру андешахои худро дар нух 
банд ҷамъбаст кардааст.

Инчунин, диссертант дар чор банди дигар “Тавсияхо оид ба истифодаи 
амалии натиҷаҳои таҳқиқ”-ашро овардааст.

Чунон ки аз фишурдаи рисола маълум гардид, маводи таҳлилгардида аз 
ҷониби диссертант ба таври куллӣ муваффақона ҳаллу фасли худро ёфтааст. 
Мушоҳида мегардад, ки маводи таҳқиқнамудаи Сафаралиева Манижа дар 
мавзуи “Забои ва услуби мақолаҳои публитсистии Садриддин Айнй (дар 



заминаи мақолаҳои солҳои 20-уми садаи XX)” кори мукаммал ва анҷомёфта 
буда, дар сатҳи муҳимми илмӣ ва дар қолаби муқаррарии рисолаҳои илмӣ 
таълиф гардидааст.

Бо вуҷуди дастовардҳои илмӣ ва муҳокимаву натиҷагириҳо дар 
автореферат баъзе камбудиву норасоиҳо ба чашм мерасанд:

1. Дар таблитсаҳои дар автореферат овардашуда баъзе хатоҳои техникӣ 
дида мешаванд.

2. Дар матни кор ҷо-ҷо ғалатҳои имлоӣ ба мушохида мерасад.
3. Хуб мешуд, ки дар охири боб\о фишурдаи хулосаҳо оварда 

мешуданд.
Хулоса, таҳқиқоти илмии Сафаралиева Манижа Рӯзиевна 

ифодакунандаи мазмуну муҳтавои диссертатсия буда, бо маводи зиёди 
назариявию амалӣ ва далелу аснод асоснок карда шудаанд.

Таҳқиқоти Сафаралиева Манижа Рӯзиевна дар мавзуи “Забон ва услуби 
мақолаҳои публитсистии Садриддин Айнӣ (дар заминаи мақолаҳои солҳои 20- 
уми садаи XX)” кори баанҷомрасида буда, ба талаботи рисолаи номзадй, ки 
Комиссия Олии Аттестатсионии назди Президента Ҷумҳурии Тоҷикистон 
муқаррар намудааст, ҷавобгӯ буда, муаллифи он сазовори дарёфти дараҷаи 
илмии номзадй илми филология аз рӯйи ихтисоси 10.02.01 - Забони тоҷикӣ 
мебошад.

